
A Xunta de Goberno, na súa última sesión do 06.10.2026, tomou os seguintes acordos: 
 

1. Altas, baixas e cambios no censo de colexiación e na quenda de oficio. 
Tramitáronse aprobáronse 1 alta como exercente, 1 alta como non exercente, 1 
cambio de non exercente a exercente e 2 cambios de exercentes a non exercentes. 

Na quenda de oficio, aprobáronse 2 altas (partido xudicial de Santiago) e 2 baixas 
(unha no PX de Santiago e outra no PX de Padrón) 

2. Informes de honorarios. Tramitáronse e aprobáronse 55 informes de honorarios 
para incidentes de taxacións de custas (54 de materia bancaria e 1 de ETX de 
familia). No que levamos de ano emitíronse 786 informes de honorarios. 

3. Convocatoria para cubrir un posto de vogal xurista do Comité de Ética 
Asistencial da Área Sanitaria de Santiago e Barbanza. Unha vez vista a solicitude 
da presidenta do CEA Santiago e Barbanza, acordou remitir a todos os colexiados e 
colexiadas a convocatoria achegada: selección dun vogal con formación xurídica e 
coñecementos de dereito administrativo sanitario; sen relación laboral nin 
retribución. 

Achégase o documento coa convocatoria (PDF). 

4. Recursos de alzada. Deuse conta de cinco recurso de alzada presentados por 
particulares e por colexiados/as. Tras examinalos, acordouse remitir os expedientes 
correspondentes ao Consello da Avogacía Galega para a súa resolución. 

5. Escritos e solicitudes de colexiados/as. Tomouse recibo de diversos escritos 
presentados por colexiados/as en relación coa solicitude de apoio á proposta de 
modificación do artigo 99.1.d) do Estatuto xeral da avogacía. 

Tramitáronse as solicitudes de dous letrados da quenda de oficio en relación coa 
certificación de antigüidade na quenda de oficio. 

Acordouse a devolución da cota colexiada unha letrada en situación de baixa por 
maternidade. 

6. Dilixencias de información previa e expedientes disciplinarios. Unha vez 
examinadas as propostas presentadas polo relator da Comisión Deontolóxica e 
Disciplinaria, acordouse o arquivo das DIP 19/2026 e a apertura dun expediente 
disciplinario en relación coas DIP 32/2026.  

7. Deber de estar ao corrente nas obrigas económicas colexiais para a concesión 
de subvencións, axudas ou bolsas, e para a exención de dereitos colexiais. 
Tomouse o seguinte acordo: 

O Estatuto xeral da avogacía española establece: 

⎯ Artigo 87.b): [Son obrigas dos colexiados:] Estar ao día no pagamento das cotas 
colexiais ordinarias e extraordinarias. 

⎯ Artigo 12.1c): [A condición de colexiado perderase:] Pola falta de pagamento de 
doce mensualidades da cota obrigatoria a cuxo pagamento estivese obrigado. 

1. RESUMO DOS ACORDOS TOMADOS NA XUNTA DE GOBERNO DO 06.10.2026 



 I
L
U

S
T

R
E

 C
O

L
E

X
IO

 D
A

 A
V

O
G

A
C

ÍA
 D

E
 S

A
N

T
IA

G
O

 
   

 
Rúa de Eduardo Pondal, 4, baixo · 15702 Santiago de Compostela · telf.: 981 581 713 fax: 981 581 132   

www.icasantiago.org · correo: icas@icasantiago.org 
páx. 2/2 

CIRCULAR INFORMATIVA  19/2026 

 

⎯ Artigo 125.f): [Son infraccións graves dos profesionais da avogacía:] A falta de 
pagamento das cotas colexiais, sen prexuízo da baixa no colexio polo dito motivo. 

A Xunta de Goberno, malia ter presente que a falta de pagamento de cotas deste 
colexio representa unha porcentaxe pequena e minoritaria, considera que é un 
prexuízo para os demais compañeiros que están ao corrente nas súas obrigas 
económicas colexiais, polo que, sen prexuízo da apertura dos correspondentes 
expedientes disciplinarios e reclamacións xudiciais para os casos de non pagamento, 
acorda por unanimidade que a partir da data do presente acordo aqueles 
colexiados que non estean ao corrente no pagamento de todas as súas obrigas 
económicas colexiais (cotas colexiais ordinarias e extraordinarias, dereitos colexiais 
pola emisión de ditames de honorarios, de certificacións, cotas da prima do seguro 
de RC, correo electrónico corporativo etc.), non poderán beneficiarse de ningunha 
subvención, axuda, bolsa ou exención de dereitos colexiais que este colexio 
conceda aos seus colexiados. 

Así, polo tanto, para poder optar á subvención que o colexio concede para o 
pagamento da prima do seguro de RC (50 % do custo total), as bolsas para asistir a 
cursos ou xornadas, a exención do pagamento de dereitos colexiais pola emisión de 
certificacións etc., o colexiado ou colexiada deberá estar ao corrente no pagamento 
das súas obrigas económicas colexiais no momento de aplicar tales beneficios. 

 
 


